
CERPEN ialah sebuah 
cereka yang dihasil-
kan dalam sastera 

moden yang muncul dari-                            
pada satu pencarian bentuk                              
bagi memuatkan cerita-                               
cerita berdasarkan pengala-                                     
man mengikut pengolahan 
secara konvensi atau non- 
konvensi. Cerpen sebagai 
satu genre kesusasteraan 
umumnya merupakan cerita 
pendek untuk menggabung- 
kan unsur seperti plot, per-                                      
watakan, latar, sudut pan-
dangan dan gaya. 

Dengan bilangan watak 
yang sedikit sesuai dengan 
kepanjangannya, setiap 
konflik itu perlu diselesai-
kan pada bahagian pelerai-                                               
an. 

Saya sudah membaca dan 
mengulas beberapa karya 
Faizal Jarawi – yang ter- 
akhir, saya mengulas cerpen 
Sisa Kematian. Menerusi 
cerpen Numerologi Usia, 
cerpen Faizal Jarawi sudah 
mulai meletakkan falsafah 
pada tahap yang wajar un-
tuk dijalinkan dengan jalan 
cerita untuk memberi satu 
kesan didaktisme kepada 
pembaca. Betapa penulis 
muda ini mempunyai upaya 
dan keterampilan dalam 
menangani hasil ciptaannya 
baik dari segi isi mahupun 
teknik pengolahannya. 

Cerpen ini juga telah cuba 
mengangkat harga diri dan 
martabat karyanya untuk 
berada pada tahap yang le- 
bih tinggi. Sebagai penga-
rang cerpen, usia kepenga-
rangan Faizal Jarawi masih 
terlalu muda tetapi telah 
menunjukkan peningkatan 
yang sangat baik. 

Pengarang pada kali ini 
memilih tajuk yang mampu 
memancing minat pembaca 
untuk mengetahui jalan 
cerita yang diketengahkan- 
nya. 

Makna ‘Numerologi’ itu 
sendiri telah menimbulkan 

banyak tanda tanya kepada 
pembaca. Apabila pembaca 
mengetahui maksudnya 
(mungkin setelah merujuk 
kepada kamus), perasaan 
ingin tahu itu akan lebih 
melonjak untuk mengait- 
kannya dengan jalan cerita 
yang diolah. Numerologi                       
bermaksud sebarang sistem,                                 
tradisi atau kepercayaan da-
lam hubungan mistik atau 
esoterik antara nombor dan 
benda hidup. Numerologi 
dan ramalan numerologi 
tidak lagi menjadi sebaha-                                        
gian daripada matematik                                        
sebaliknya dianggap seba- 
gai pseudo matematik oleh 
ilmuwan moden. Numero- 
logi sering dikaitkan de-
ngan ilmu ghaib sebagaima-
na astrologi dan sebagainya. 
Perkara ini menjadi menarik 
untuk dikaitkan dengan 
cerpen ini yang mengete- 
ngahkan sesuatu yang agak 
mistik untuk melihat realiti 
dalam masyarakat. Penga-
rang berani mengeksploitasi 
elemen-elemen sastera dan 
membuat sedikit kejutan 
dalam cerpennya. 

Menerusi cerpen ini, pe- 
ngarang membuat percu-
baan mengadaptasi realiti 
dan persekitaran masyara- 
kat. Kesannya, pembaca 
dihidangkan dengan pen-
golahan penceritaan yang 
lebih segar dengan menga-                 
dunkan elemen-elemen 
antara realiti, ilusi, fantasi, 
imaginasi dan kreativiti. 

Biarpun dengan pengala-
man penulisan yang masih 
baharu, pengarang telah 
berjaya menjalinkan semua 
elemen tersebut dengan fal-
safah hingga menghasilkan 
kesan yang menarik.

Pada bahagian pendahu-                     
luan, pengarang sudah 
mampu merangsang minat 
pembaca untuk mengikuti 
jalan cerita yang dihasil-
kannya. Pengolahan bahasa 
yang ringkas dan jelas terus 

Semua itu mengganggu 
konsentrasi ‘aku’ untuk me- 
nyiapkan kertas kerjanya 
sehingga persoalan itu ter- 
bawa-bawa sehingga dia 
balik ke rumah. 

Gangguan tentang makh-
luk aneh itu telah menye-
babkan ‘aku’ menceritakan 
perkara itu kepada ibunya 
yang mengaitkan makhluk 
itu dengan ambal. Penga-                                     
rang bijak mengaitkan 
semua elemen tersebut se-
hingga menyatukan dalam 
sebuah cerita yang saling 
berkait antara satu sama 
lain. Penceritaan pengarang 
begitu lancar terutama apa-
bila mengaitkan tentang ke-
degilan ‘aku’ sewaktu kecil 
yang ingin mengikuti ayah 
dan ibunya mencari ambal 
di kawasan pasir berlumpur. 
Teknik imbas kembali yang 
digunakan oleh pengarang 
menghidupkan lagi jalan 
cerita cerpen berkenaan 
terutama tentang 'Pesta Am-
bal' yang diadakan di Pekan 
Kecil Asajaya. Pengetahuan 
pengarang tentang cara 
mengambil ambal telah 
menyebabkan pembaca 
seolah-olah berada dalam 
cerpen berkenaan. Penga-
rang menceritakan tentang 
ayah ‘aku’ yang meraut 
batang buluh menjadi 
sekecil penyapu lidi yang 
digunakan sebagai mata kail 
untuk mengumpan ambal 
selain disediakan penugal 
yang digunakan untuk men-
cari lubang ambal yang ada 
di dalam pasir berlumpur. 
Kayu Penugal akan ditusuk 
ke dada pasir. 

Jika ada ambal di dalam 
pasir itu, maka lubang 
ambal akan terbuka luas. 
Situasi ini dikaitkan oleh 
pengarang dengan makhluk 
aneh yang keluar dari kulit 
muka Cik Cengkerang apa-
bila dia membuka mulutnya 
luas-luas. Pengarang bijak 
mengadunkan perkara terse-
but sehingga otak pembaca 
ligat berfikir untuk men-
gaitkannya dengan setiap 
cebisan cerita dalam cerpen 
berkenaan. 

Falsafah sebagai ekspresi diri 
dalam cerpen Numerologi Usia 

membawa pembaca ke 
dalam cerita berkenaan:

Kulit muka yang bersih 
dan tidak mempunyai ke-                            
san calar dikatakan menge- 
luarkan sesuatu yang 
ganjil. Makhluk aneh yang 
keluar dari liang pori kulit 
muka wanita itu dikatakan 
berbentuk silinder dan 
boleh bergerak-gerak. Tapi 
saiznya agak kecil. Rakan 
sepejabat menggelar wanita 
itu Cik Cengkerang. Tahun 
ini genap umurnya 38 tahun 
tetapi belum lagi menerima 
lamaran daripada lelaki-le-
laki yang ingin menyunting-
nya sebagai isteri.

Elemen mistik yang cuba                     
diketengahkan oleh penga-
rang ialah tentang makhluk 
aneh yang berbentuk silin-                           
der keluar daripada                                
pori-pori kulit watak anta-                      
gonis cerpen itu iaitu Cik 
Cengkerang. Makhluk 
halus yang keluar dari kulit 
Cik Cengkerang itu dirinci 
dengan baik oleh penga-
rang sehingga pembaca 
dapat merasai kewujudan 
makhluk tersebut. Pengola-
han secara deskriptif telah 
berjaya dimanipulasikan 
oleh pengarang untuk 
menggerakkan cerpennya 
dengan baik:

Beberapa hari yang lepas, 

cermin besar yang ada di 
pejabat seperti mengiakan                                         
tentang kewujudan makh-
luk yang keluar dari kulit                                              
mukanya. Kata rakan se- 
pejabat, kepalanya akan 
memanjang ke hadapan 
apabila berjaya masuk ke                              
dalam liang pori kulit muka 
mangsanya. Dan kembali 
semula ke dalam cang-
kerang apabila berjaya 
masuk ke dalam kulit muka 
manusia lain. Makhluk aneh 
itu keluar dari kulit muka 
Cik Cengkerang serentak 
ketika mulutnya terbuka 
luas. Makhluk itu juga dika-
takan masuk melalui liang 
pori kulit manusia. Mungkin 
makhluk itu penjaganya. 
Ah, semua itu syirik.

Kejadian yang mistik dan 
agak pelik itu cuba dikait-
kan oleh pengarang dengan 
usia Cik Cengkerang yang 
berumur 38 tahun tetapi 
belum lagi menerima lama-
ran daripada lelaki-lelaki 
yang ingin menyuntingnya 
sebagai isteri. Dia pernah 
mengatakan bahawa akan 
menerima lamaran pada 
usia 40 tahun. Bagi sese- 
orang wanita, berkahwin 
di usia sebegitu merupakan 
satu tekanan tetapi bagi 
Cik Cengkerang semua itu 
menjadi prinsip yang perlu 

dipertahankan. Seperti juga 
tajuk cerpen ini, pengarang 
sengaja membina teka-teki 
di sebalik usia yang dipilih- 
nya. ‘Aku’ sebagai watak 
utama cerpen berkenaan 
cuba mengkaji numerologi 
umur Cik Cengkerang. Dia 
mengaitkannya dengan 
makhluk yang berbentuk 
silinder itu.

‘Aku’ masih beranggapan 
bahawa Cik Cengkerang 
merupakan seorang wanita 
yang baik tanpa mempedu-
likan persepsi rakan-rakan 
pejabatnya yang lain. Dia 
menyiapkan kertas kerja 
tentang kempen alam seki-
tar. Pengarang sengaja me- 
ngaitkan kertas kerja yang 
ditangani oleh watak ‘aku’ 
yang ada kaitan dengan 
nama Cik Cengkerang dan 
juga makhluk aneh berben-
tuk silinder yang akhirnya 
dikaitkan dengan ambal. 
Dia nekad untuk berjumpa 
dengan Cik Cengkerang 
dan ingin melihat sendiri 
makhluk berbentuk silinder 
yang diceritakan oleh rakan 
sepejabatnya. Dia mem-
beranikan diri mengham-
piri meja Cik Cengkerang. 
Sepanjang perbualan antara 
mereka, tidak ada sesuatu 
pun yang muncul dari kulit 
wajah Cik Cengkerang. 


